ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 1-Ի N 201-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

	Կրթության տեսչական մարմին
	
	01/05.1/614-2023 
02.08.2023

	Նախագծի՝
1.  1-ին կետի 1-ին ենթակետով սահմանվող (լրացվող) 16․1-ին կետի 2-րդ ենթակետում պարտադիր կրթության երկրորդ և երրորդ աստիճաններում սովորողի գնահատման համար դասաժամ սահմանելիս հաշվի առնել ուսուցչի կողմից դասավանդվող դասարաններում (ուսումնական խմբերում) սովորողների թիվը՝ սահմանելով գործակիցներ՝ համապատասխան ֆինանսական բանաձևերով։
	
	Դիտարկումն ընդունվել է ի գիտություն:
Նշված կետերում 4 և 2 ժամ հատկացվելու է ՀՀ կառավարության 2023 թվականի N 216-Ն որոշմամբ սահմանված գործառույթներն իրականացնելու համար: Գործակիցներով նման բանաձև կիրառելը ֆինանսական զգալի հետևանք կունենա, ուստի հարցը կդիտարկվի հետագայում:

	2. Հայաստանի Հանրապետության կառավարության 2007 թվականի փետրվարի 1-ի N 201-Ն որոշման N 5 հավելվածով (ուսումնական հաստատությունների աշխատողների աշխատանքի և հանգստի ռեժիմի առանձնահատկությունները) սահմանել նաև Հայաստանի Հանրապետության կառավարության 2023 թվականի փետրվարի 16-ի «Հանրակրթական ուսումնական հաստատության և տարածքային մանկավարժահոգեբանական աջակցության կենտրոնի մանկավարժական և վարչատնտեսական աշխատողների պաշտոնների անվանացանկը, դրանց նկարագիրը սահմանելու մասին» N 216-Ն որոշման N 1 հավելվածով սահմանված բոլոր մանկավարժական աշխատողների աշխատաժամանակը (ըստ դրույքաչափերի)՝ հաշվի առնելով հանրակրթական ուսումնական հաստատություններում գործող երկարօրյա, ուսումնական խմբակների կամ արտադասարանական այլ աշխատանքների կազմակերպման գործընթացներում համապատասխան մանկավարժների առկայության անհրաժեշտությունը։
	
	Չի ընդունվել:
Հայաստանի Հանրապետության կառավարության 2023 թվականի փետրվարի 16-ի «Հանրակրթական ուսումնական հաստատության և տարածքային մանկավարժահոգեբանական աջակցության կենտրոնի մանկավարժական և վարչատնտեսական աշխատողների պաշտոնների անվանացանկը, դրանց նկարագիրը սահմանելու մասին» N 216-Ն որոշման N 1 հավելվածով սահմանված մանկավարժական աշխատողներից յուրաքանչյուրի դրույքաչափը սահմանված է Հայաստանի Հանրապետության կրթության, գիտության, մշակույթի և սպորտի նախարարի 2022 թվականի N 79-Ն հրամանով, որը լրամշակվել և համապատասխանեցվել է մանկավարժական աշխատողների անվանացանկին և պաշտոնի նկարագրով սահմանված աշխատանքային ծանրաբեռնվածությանը:

	3. Հնարավորության դեպքում գործող կամ նոր իրավական ակտով սահմանել նաև հանրակրթական ուսումնական հաստատությունների քննական դասարաններում դասավանդող ուսուցիչների վճարման ֆինանսական բանաձևեր՝ հաշվի առնելով այդ ուսուցիչների աշխատանքի լրացուցիչ ծանրաբեռնվածությունը։ 
	
	  Չի ընդունվել, քանի որ ուսուցչի տվյալ տարվա ծանրաբեռնվածության մեջ արդեն իսկ որպես գործառույթ ներառված է իրեն ամրագրված դասարաններում ուսումնական տարվա ամբողջ ընթացքում իր գործառույթների իրականացումը:


	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/23698-2023
08.08.2023

	«Հայաստանի Հանրապետության կառավարության 2007 թվականի փետրվարի 1-ի                    N 201-Ն որոշման մեջ փոփոխություն և լրացում կատարելու մասին» ՀՀ կառավարության որոշման  նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	
	Ընդունվել է ի գիտություն:

	Երևանի քաղաքապետարան
	
	01/140881-23
02.08.2023

	«Հայաստանի Հանրապետության կառավարության 2007 թվականի փետրվարի 1-ի  N 201-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	
	Ընդունվել է ի գիտություն:

	ՀՀ արդարադատության նախարարություն
	
	/27.1/38465-2023
25.08.2023

		1. «Հայաստանի Հանրապետության կառավարության 2007 թվականի փետրվարի N 201-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է սահմանել հանրակրթական ուսումնական հաստատությունում դասավանդողների դրույքի վերաբերյալ կարգավորում՝ պայմանավորված հանրակրթության պետական նոր չափորոշիչի ներդրմամբ: 
Այս առումով հարկ ենք համարում նշել, որ «Հայաստանի Հանրապետության կառավարության 2007 թվականի փետրվարի N 201-Ն որոշման (այսուհետ՝ Որոշման) նախաբանում հղում է կատարված Հայաստանի Հանրապետության աշխատանքային օրենսգրքի 142-րդ հոդվածի 7-րդ մասին, որի համաձայն՝ առողջապահական, հոգաբարձության (խնամակալության), մանկական դաստիարակչական, էներգամատակարարման, գազամատակարարման, ջերմամատակարարման, կապի և աշխատանքի այլ առանձնահատուկ բնույթ ունեցող բնագավառների աշխատողների աշխատանքի և հանգստի ռեժիմի առանձնահատկությունները սահմանում է Հայաստանի Հանրապետության կառավարությունը, և «Նախադպրոցական կրթության մասին» օրենքի 23-րդ հոդվածի 1-ին մասի 5-րդ կետին, որի համաձայն՝ կառավարությունը սահմանում է նախադպրոցական ուսումնական հաստատության աշխատողների աշխատանքի և հանգստի ռեժիմի, ամենամյա արձակուրդի առանձնահատկությունները: 
Մինչդեռ, Որոշման մեջ առկա են նաև հանրակրթական ուսումնական հաստատություններում դասավանդողների դրույքը սահմանելու վերաբերյալ դրույթներ, որոնց համար Որոշման նախաբանում լիազորող նորմ սահմանված չէ: Ուստի, անհրաժեշտ է Որոշման նախաբանը խմբագրել՝ հղում կատարելով նաև «Հանրակրթության մասին» օրենքի 25-րդ հոդվածի 1-ին մասին՝ համաձայն որի ուսումնական հաստատության աշխատողների աշխատանքի և հանգստի ռեժիմի առանձնահատկությունները սահմանում է Հայաստանի Հանրապետության կառավարությունը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումը, համաձայն որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	
	Ընդունվել է, խմբագրվել է:

	  2. Նախագծի 1-ին կետում առաջարկում ենք «հավելվածի» բառը փոխարինել «հավելվածում կատարել հետևյալ լրացումը և փոփոխությունը» բառերով:
	
	Ընդունվել է:

	3. Նախագծի 1-ին կետի 1-ին ենթակետից անհրաժեշտ է հանել «16-րդ կետից հետո» բառերը:
	
	Ընդունվել է:

	4. Նախագծի 2-րդ կետով սահմանված է՝ որոշման 1-ին կետի 1-ին ենթակետն ուժի մեջ է մտնում պաշտոնական հրապարակմանը հաջորդող օրվանից, իսկ 2-րդ ենթակետը՝ 2024 թվականի սեպտեմբերի 1-ից, սակայն Նախագծին կից ներկայացված հիմնավորման մեջ առկա չէ որևէ պարզաբանում, թե ինչու որոշման 1-ին կետի 2-ին ենթակետով սահմանված փոփոխությունը պետք է ուժի մեջ մտնի ավելի ուշ՝ 2024 թվականի սեպտեմբերի 1-ին: Այս առումով Նախագծի ընդունման հիմնավորումն անհրաժեշտ է լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան, համաձայն որի՝ հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
	
	Ընդունվել է: Նախագծի հիմնավորման մեջ կատարվել են համապատասխան փոփոխություններ:

	Վարչապետի աշխատակազմի սոցիալական հարցերի վարչություն
	
	02/11/31019-2023
07.09.2023

	1. Նախագծի 1-ին կետի 2-րդ ենթակետով առաջարկվող կարգավորումները ենթակա են լրացուցիչ քննարկման և խմբագրման, քանի որ՝
	1) ըստ էության, հիմնավորված չէ հանրակրթական ուսումնական հաստատություններում դասավանդողների՝ 
	ա. դրույքը հանրակրթության պետական նոր չափորոշչի ներդրմամբ պայմանավորելը.
	բ. փաստացի դասավանդման և պաշտոնի նկարագրով սահմանված գործառույթների տարանջատումը, որովհետև դասավանդումը նույնպես ներառված է վերջիններիս պաշտոնի նկարագրում,
2) խնդրահարույց է արտադպրոցական ուսումնական հաստատություններում աշխատաժամանակի տևողությունը անհատական և խմբային պարապմունքների համար շաբաթական 24 ժամ սահմանելու մասին կարգավորման ուժի մեջ մտնելու ժամկետը 2024 թվականի սեպտեմբերի 1-ով նախատեսելը, քանի որ նախագծի հիմնավորման համաձայն, գործող շաբաթական 20-ժամյա աշխատաժամանակն արդեն իսկ «առաջացրել է ֆինանսական հետևանքներ, ինչպես նաև կարող է հանգեցնել գործող խմբակների փակման և դասավանդման թերծանրաբեռնվածության»:

	
	Ընդունվել է: Նախագծում կատարվել է փոփոխություն՝ դրույք սահմանելով՝
1) պարտադիր կրթության առաջին աստիճանում՝ 18 ժամ, 
2) պարտադիր կրթության երկրորդ և երրորդ աստիճաններում 20 ժամ:
[bookmark: _GoBack]22 ժամ դրույքի հասկացությունը դուրս է գալիս։
Կատարվել են համապատասխան փոփոխություններ և լրացումներ նաև հիմնավորման մեջ:




Ընդունվել է: Հիմնավորման մեջ կատարվել է համապատասխան փոփոխություն:

	2. Նախագծի հիմնավորման մեջ պատճառաբանված չէ ռազմավարական փաստաթղթերի հետ կապը, քանի որ վկայակոչվող փաստաթղթերն ուղղակիորեն չեն ենթադրում նախագծով առաջարկվող կարգավորումների ընդունում:
	
	Ընդունվել է, հիմնավորման մեջ կատարվել են համապատասխան փոփոխություններ:

	3. Նախագիծը համաձայնեցված չէ ֆինանսների նախարարության հետ:
	
	

	ՀՀ ֆինանսների նախարարություն
	
	01/34-3/17837-2023
19.09.2023

	Նախագծի հիմնավորման համաձայն՝ հանրակրթության պետական նոր չափորոշչի ներդրումը ենթադրում է ուսուցչի պարտականությունների շրջանակի ընդլայնում, ինչով պայմանավորված նպատակահարմար է ուսուցչի՝ պարապվող դասաժամերի նվազեցումը՝ նրան ընձեռելով մասնագիտական զարգացման և կատարելագործման հնարավորություն: Վերոնշյալ փոփոխությունները միտված են ուսուցիչների բեռնվածության թեթևացմանը և հանգեցնում են նաև ֆինանսական վիճակի բարելավմանը, միաժամանակ սակայն՝ Նախագծի ընդունմամբ նախատեսվում է պետական բյուջեի ծախսերի ավելացում:
 Նախագծին կից հաշվարկների համաձայն՝ 2023թ. համար լրացուցիչ միջոցների պահանջը կազմում է 1.6 մլրդ դրամ, 2024թ. համար՝ 7.3 մլրդ դրամ (հարկ է նշել, որ ՀՀ ԿԳՄՍ նախարարության 08.08.2023թ. N27/21/20592-2023 գրությամբ ՀՀ ֆինանսների նախարարություն ներկայացված 2024 թվականի բյուջետային ֆինանսավորման հայտով լրացուցիչ միջոցների պահանջը՝ ՀՀ 2024-2026թթ. պետական միջնաժամկետ ծախսային ծրագրով 2024թ. համար հաստատված չափաքանակների նկատմամբ, կազմում է 11.9 մլրդ դրամ, ընդ որում, հայտում վերոնշված ծախսերը նախատեսված չեն եղել): 
Համակարծիք լինելով Նախագծով առաջարկվող փոփոխությունների տրամաբանության հետ, այնուամենայնիվ՝ հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հրատապ ծախսերի իրականացման կարիքները, ինչպես նաև 2024-2026թթ. հարկաբյուջետային շրջանակը և ՄԺԾԾ-ով քննարկված և հաստատված բյուջետային հատկացումների չափաքանակները, նպատակահարմար ենք գտնում հարցի քննարկմանը անդրադառնալ բարենպաստ հարկաբյուջետային շրջանակի, ինչպես նաև այլ ոլորտներում նախանշված բարեփոխումների իրականացման համար պլանավորված հատկացումների գծով հնարավոր տնտեսումների առկայության պարագայում:
	
	Սույն միջոցառման իրականացման անհրաժեշտությունը բխում է հանրակրթության ոլորտում իրականացվող բովանդակային լայնածավալ բարեփոխումների տրամաբանությունից: Իրականացվող փոփոխությունը նպատակ ունի ուսուցչի դրույքաչափում կատարելու փոփոխություն, ինչի անհրաժեշտությունը մեծապես պայմանավորված է նոր չափորոշչի ներդրմամբ: Չափորոշչի ներդրմանը զուգահեռ նախատեսվում է ապահովել կրթական որակյալ բովանդակություն, ուսուցչական բարձրորակ համակազմի առկայություն, որը մասնագիտական շարունակական զարգացման, ինքնակրթության միջոցով կկարողանա ապահովել քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորումը: Վերոգրյալը ենթադրում է ուսուցիչների մասնագիտական զարգացման տարբերակված քաղաքականություն գործարկելու միջոցով հասնել ուսուցիչների որակյալ համակազմի այնպիսի ցուցանիշի, որը կլինի նաև ՀՀ կրթության մինչև 2030 թվականի զարգացման պետական ծրագրով նախատեսված աշխատանքային առաջխաղացման, մասնագիտական շարունակական զարգացման և վարձատրության փոխկապակցված մեխանիզմի ներդրման շահառու՝ հնարավորություն ունենալով պատշաճ վարձատրություն ստանալու: Այս ամենը ենթադրում է ուսուցչի պարտականությունների շրջանակի ընդլայնում, աշխատանքային ծավալի մեծացում, որով պայմանավորված է ուսուցչի՝ պարապվող դասաժամերի նվազեցումը՝ վերջինիս ընձեռելով մասնագիտական զարգացման և կատարելագործման, պաշտոնի անձնագրով նախատեսվող ծավալուն, բայց անհրաժեշտ լրացուցիչ գործառույթների իրականացման հնարավորություն:



